
quartae (n. 4 cap. I ) , praesentes votantes 2107 , placet 2 0 5 6 , non placet 
50 , votum nullum 1. 

Post orationem exc.mi P. D. Ioseph Heuschen, ep. tit. Druensis, 
aux. Leodiensis, secretarius generalis nuntiavit mortem rev.mi P. D. 
Ioannis Janssens, praep. gen. S.I . , et em.mus P. D. card. Eugenius 
Tisserant recitavit de pro fundís cum versiculis et oratione. 

Tándem de divina revelatione locuti sunt exc.mi PP. DD. Ioseph 
Cordeiro, arch. Karachiensis, et Emmanuel del Rosario, ep. Malolosinus. 

Moderator intimavit proximam congregationem generalem, sequenti 
die, hora nona, habendam. Reposito S. Evangelii códice, em.mus P. 
D. card. Eugenius Tisserant preces Agimus... Ángelus... recitavit. Con­
gregado finita est hora 12 ,26 . 

XCV 

Congregado generalis nonagésima quinta habita est die 6 octobris 
1964 , feria I I I , hora nona ante meridiem. Interfuerunt 2 1 6 4 Patres, 
nempe 54 cardinales, 6 patriarchae, 12 primates, 361 archiepiscopi, 
1573 episcopi, 11 abbates nullius, 14 praelati nullius, 5 4 praefecti 
apostolici, 79 superiores generales. 

Missa votiva de Spiritu Sancto celebrata est, ritu romano, ab 
exc.mo P. D. Hectore Henrico Santos, ep. Tegucigalpensi. Chorus Cap-
pellae Sixtinae exsecutus est cantus: Spiritus tuus (Lassus), Sanctus 
(Vittoria), O salutaris Hostia (Perosi). 

Post Missam, S. Evangelii codicem super paratum thronum statuit 
exc.mus P. D. Edmundus Nowicki, ep. Gedanensis, dum Patres cantant 
Gloria laus. 

Exc.mus P. D. Pericles Felici, arch. tit. Samosatensis, Ss. Concilii 
secretarius generalis, intimavit Exeant omnes et proclamavit nomen 
moderatoris congregationis, em.mi P. D. Iulii Dbpfner, arch. Mona-
censis et Frisingensis. ítem annuntiavit distribu tum iri relationem super 
schema decreti de apostolatu laicorum, atque legit nomina eorum, qui 
loqui petierant quoad schema de divina revelatione. Tándem indixit 
suffragationem circa integrum cap. I schematis de Oecumenismo, cuius 
legit initium et finem. 

Exc.mus P. D. Carolus Helmsing, ep. Kansanopolitanus-S. Ioseph, 
legit relationem super cap. I I eiusdem schematis, et secretarius gene-
ralis indixit sextam suffragationem de Oecumenismo (cap. I I ) . 

Ipse, post orationem exc.mi P. D. Armandi Fares, arch. Catacensis 
et ep. Squillacensis, circa capp. I I I - I V de divina revelatione, indixit 
suffragationem septimam de Oecumenismo. 

Dein locuti sunt de divina revelatione exc.mi PP. D D . Aloisius 
Carli, ep. Signinus, et Constantinus Caminada, ep. Ferentinus. 

Post indictionem octavae suffragationis de Oecumenismo, locutus 
est de divina revelatione exc.mus P. D. Paulus Barrachina Estevan, ep. 
Oriolensis-Lucentinus. 

Secretarius generalis communicavit parochos quosdam invitatum iri 
ad assistendum congregationibus generalibus, atque indixit nonam suf­
fragationem de Oecumenismo. 

De divina revelatione locuti sunt exc.mi PP. DD. Aemilianus Ceka-
da, ep. Scopiensis, Hermannus Volk, ep. Moguntinus, Ioannes Ferreira, 
praef. ap. Guineae Lusitanae, Petrus Boillon, ep. Virodunensis, Carolus 
Maccari, arch.-ep. Montis regalis in Pedemonte, Christophorus Butler, 
sup. gen. Congr. Angliae O.S.B. 

De eodem schemate locuti sunt, nomine 70 Patrum, exc.mi PP. 
DD. Eduardus Martínez González, ep. Zamorensis, Hannibal Muñoz 
Duque, arch. Neopampilonensis, Ioannes Emmanuel González Arbe-
láez, ep. tit. Oxyrynchitanus. 

Secretarius generalis communicavit exitum suffragationum super 
schema de Oecumenismo: quintae, praesentes votantes 2 1 6 6 , placet 
1926 , non placet 30 , placet iuxta modum 2 0 9 , votum nullum 1; sextae, 
praesentes votantes 2 1 6 6 , placet 2 1 2 0 , non placet 4 6 ; septimae, prae­
sentes votantes 2 1 6 8 , placet 2 0 7 6 , non placet 92 ; octavae, praesentes 
votantes 2 1 6 6 , placet 1872 , non placet 292 , vota nulla 2; nonae, prae­
sentes votantes 2 1 6 1 , placet 2 0 9 9 , non placet 62 . 

Dein legit nomina eorum, qui de apostolatu laicorum loqui petie-
rant. Em.mus card. Ferdinandus Cento, praeses commissionis, intro-
duxit disceptationem circa illud schema. 

Demum, intimata próxima congregatione generali, sequenti die, 
hora nona, habenda, repositus est S. Evangelii codex et em.mus P. D. 
card. Eugenius Tisserant preces Agimus... Ángelus... recitavit. Congre­
gado finita est hora 12 ,26 . 

XCVI 

Congregatio generalis nonagésima sexta habita est die 7 octobris 
1964 , feria IV , hora nona ante meridiem. Interfuerunt 2183 Patres, 
nempe 51 cardinales, 7 patriarchae, 12 primates, 364 archiepiscopi, 
1595 episcopi, 12 abbates nullius, 14 praelati nullius, 52 praefecti 
apostolici, 76 superiores generales. 

Missa de B. M. V. a Rosario celebrata est, ritu romano, ab exc.mo 
P. D. Aurelio Signora, arch. tit. Nicosiensi et praelato Basilicae B. M. V. 
a Ss.mo Rosario Pompeiorum. Chorus Cappellae Sixtinae exsecutus 


